
	   الجمعة    :    6    رجب    1431

	الهيئة العامة للشؤون الإسلامية والأوقاف
	
	الموافق    :    18  /  6    /  2010  م


الــحــمــد لـله رب الــعــالــمـــين  و أشــهـــــد  أن لا إلـــــه  إلا  الـــــله وحـــده لا شــريــك  لـــه وأشـــهـــد أن  ســـيـــدنــــا مــــــحـــــمـــــــداً عـــبـــد الــــله ورســولــــه  الــلـــهــم  صــــــل وســــلـــــم  و بــــارك  عـــلــيـــه  و عــــلى  آلــــــه  وصـــحــبـــه ومــــن  تــبـــعـــهـــم بـــإحــســـان إلــى يـــوم الـــــديــــن  ,  أمــــــــــــا بـــــــــعــد /
              آج کا موضوع ھے   ((  صلہ رحمی ) رشتہ کو جوڑنا  ))
                          مسلمان بھائیو !  میں اپنے نفس کو اور آپ حضرات کو اللہ تعالی سے ڈرنے  کی وصیت کرتا ھوں ارشاد خداوندی ھے  :( يَا أَيُّهَا النَّاسُ اتَّقُوا رَبَّكُمُ الَّذِي خَلَقَكُمْ مِنْ نَفْسٍ وَاحِدَةٍ وَخَلَقَ مِنْهَا زَوْجَهَا وَبَثَّ مِنْهُمَا رِجَالا كَثِيرًا وَنِسَاءً وَاتَّقُوا اللَّهَ الَّذِي تَسَاءَلُونَ بِهِ وَالأرْحَامَ إِنَّ اللَّهَ كَانَ عَلَيْكُمْ رَقِيبًا(     ترجمہ  /  اے لوگو  !  اپنے پروردگار سے ڈرو جس نے تم کو ایک جاندار سے پیدا کیا اور اس جاندار سے اسکا جوڑا پیدا کیا اور ان دونوں سے بھت سے مرد اور عورتیں پھیلائیں ، اور تم خدائے تعالی سے ڈرو  جس کے نام سے ایک دوسرے سے مطالبہ کیا کرتے ھو اور قرابت سے بھی ڈرو ، بالیقین اللہ تعالی تم سب کی اطلاع رکھتے ھیں )          دوسری جگہ ارشاد ھے 
(  وَالَّذِينَ يَصِلُونَ مَا أَمَرَ اللَّهُ بِهِ أَن يُوصَلَ وَيَخْشَوْنَ رَبَّهُمْ وَيَخَافُونَ سُوءَ الحِسَابِ(   سورۃ الرعد   ترجمہ  /  اور ( یہ ) ایسے ھیں کہ اللہ تعالی نے جن تعلقات کے قائم رھنے کا حکم کیا ھے ا ن کو قائم رکھتے ھیں اور اپنے رب سے ڈرتے رھتے ھیں اور سخت عذاب کا اندیشہ رکھتے ھیں  )
                        صلہ رحمی کی شان اور فضیلت و اھمیت بھت بڑی ھے  اور اسکے بھت زیادہ حقوق ھیں ،  اسکی فضیلت کیلئے صرف یھی کافی ھے کہ اللہ نے جو رحمان و رحیم  ھیں اپنے مبارک نام سے اسکا نام نکال دیا ھے اور اس سے وعدہ فرمایا ھے کہ اس کے جوڑنے والے کو اپنی رحمت و لطف احسان و مھربانی  کے ساتھ جوڑیں گے اور یہ بندہ کیلئے سراسر خیر و کامیابی اور برکت ھے ،  مبارک ھو وہ بندہ جسکو اللہ تعالی اس اکرام سے نوازے ،  رسول اکرم  (  نے فرمایا جسکا مفھوم ھے کہ  ((  اللہ جل شانہ نے مخلوق کو پیدا فرمایا یھاں تک کہ جب ان سے فارغ ھوچکے تو قرابت اٹھـ  گئی اور کہنے لگا کہ :  یہی موقع ھے قطع رحمی سے آپ کی پناہ مانگنے والے کی ، تو اللہ تعالی نے فرمایا کہ  ((   ٹھیک  ھے  !  کیا تم اس پر راضی نھیں ھو کہ میں تمھارے جوڑنے والے کو جوڑوں اور تمھارے کاٹنے والے کو کاٹ دوں  ؟  تواس نے کہا کہ :  کیوں نھیں   !  تو انھوں نے فرمایا کہ     (( پھر تمھارے لئے  یھی ھے  ))      پھر رسول اکرم  (  نے فرمایا  کہ اگر چاھو تواس آیت کو پڑھو     ( فَهَلْ عَسَيْتُمْ إِنْ تَوَلَّيْتُمْ أَنْ تُفْسِدُوا فِي الأَرْضِ وَتُقَطِّعُوا أَرْحَامَكُمْ * أُولَئِكَ الَّذِينَ لَعَنَهُمْ اللَّهُ فَأَصَمَّهُمْ وَأَعْمَى أَبْصَارَهُمْ(   سو اگر تم کنارہ کش رھو تو آیا تم کو یہ احتمال بھی ھے کہ تم دنیا میں فساد چھادو اور آپس میں قطع قرابت کردو  )  


                      صلہ رحمی واجب ھے اور رحم والے رشتہ دار بہن بھائی ھیں اور وہ لوگ جو نسب میں آدمی کیساتھـ مل جاتے ھوں جیساکہ چچا  چچی اور ماموں  خالہ ھیں ، اور یہ صلہ رحمی سلام سے اور بار بار حال پرسی اور زیارت سے اور امداد دینے اور خیر خواھی کرنے اور مشورہ دینے سے اور خندہ پیشانی  اور اچھی بات سے اور غم و خوشی میں شریک ھونے سے اور ان اقارب  کے غلطیوں سے چشم پوشی کرنے  سے  پوری ھوجاتی ھے ، 
                     صلہ رحمی سارے ھی رشتہ داروں کا  ثابت شدہ حق ھے اگر چہ ان سے غلطی یا قطع تعلق صادر ھوجائے  ، کیونکہ رسول اکرم  (  نے فرمایا جسکا مفھوم ھے کہ  ((  بدلہ دینے والا  ( کامل ) صلہ رحمی کرنے والا نھیں ھے ، لیکن  ( کامل  )  صلہ رحمی کرنے والا وھی ھے جو رشتہ کو جوڑے جبکہ اسکو توڑ دیاحائے  )) بروایت بخاری
                              صلہ رحمی اللہ تعالی کی رحمت کے اترنے کا بڑا سبب ھے اور معاشرے کے امن و اطمئنان کا ذریعہ ھے ، اسی وجہ سے ھمارے اوپر یہ واجب ھے کہ ھم اس عظیم رابطے کی حفاظت کریں  چنانچہ ماں باپ اپنے بچوں کو اس صلہ رحمی کی تعلیم دیں اور خود بھتر نمونہ بن جائیں اور ان کو ایک دوسرے سے محبت کرنے اور اپنے رشتہ داروں کی ملاقات کرنے کی تربیت دیں اور انکو اپنے نسب سے متعارف کرایں ،  رسول اکرم (   نے فرمایا جسکا مفھوم ھے کہ  ((  اپنے نسبوں کو اتنا معلوم کیا کرو جن سے اپنے رشتوں کو جوڑو ، کیونکہ صلہ رحمی اپنوں کی محبت کا اور  مال  کے بڑھنے اور نقش قدم کا دیر تک رھنے کا سبب ھے  ))   اور امام ترمذی رحمہ اللہ نے فرمایا کہ /  نقش قدم ۔۔۔۔۔۔۔   سے مراد عمر کی زیادتی ھے )   بروایت ترمذی
                       میاں بیوی کے اوپر بھی یہ واجب ھے کہ وہ صلہ رحمی کیلئے آپس میں تعاون کریں ، بیوی کو چاھئے کہ اپنے خاوند کے والدین کی فرمانبرداری اور صلہ رحمی کرنے میں اسکی مدد کرے بلکہ خاوند کو یہ یقین دلائے کہ صلہ رحمی سے مال اور عمر میں برکت آتی ھے اور یہ دونوں کیلئے اور ان کے اولاد کیلئے خیر ھے ، اور اسی طرح خاوند اپنی بیوی  کے رشتہ داروں کے صلہ رحمی کرنے میں اسکی مدد کرے ، اور دوست ایک دوسرے کی خیر خواھی کریں اور وہ  آپس میں صلہ رحمی کرنے اور اسپر صبر کرنے کی  بات چلائیں ، کیونکہ بھترین ساتھی وھی ھے جو دوسرے کی خیر خواھی پر حریص ھو اور اسکو نجات اور کامیابی کا راستہ بتائے  ،  رسول اکرم  (  نے فرمایا جسکا مفھوم ھے کہ  ((  سلام کو عام کرو اور کھانا کھلاؤ اور صلہ رحمی کرو اورجب لوگ سورھے ھوں نماز پڑھو جنت میں آرام سے داخل ھوجاؤگے  ))  بروایت احمد 




 لھذا اپنے رشتوں کو جوڑیں اور اپنے نبی  (  کی پیروی کریں جنکی تعریف حضرت خدیجۃ الکبری رضی اللہ عنھا  نے اس طرح کی کہ  (  آپ تو صلہ رحمی کرتے ھو   !  ۔۔۔۔۔۔

                       اللہ تعالی ھمیں صلہ رحمی کرنے والے بنائیں اور اپنی اطاعت اور سرپرستوں کی  اطاعت  نصیب فرمائیں جیسا کہ ارشاد  خداوندی  :(  يَا أَيُّهَا الَّذِينَ  آمَنُوا  أَطِيعُوا  اللَّهَ  وَ أَطِيعُوا الرَّسُولَ  وَ أُوْلِي الأَمْرِ  مِنكُم  ْ(  اے ایمان والو  !  فرمانبرداری کرو اللہ تعالی کی اور فرمانبرداری کرو رسول ((     ) کی اور تم میں اختیار والوں کی  ،
                                                         دوسرے خطبہ کا مضمون
                 وزارت داخلیہ نے ایک پروگرام تیار کیا ھے جسکا نام ھے  "  قانون کے مخالف اور چوری سے ملک کے اندر گھسنے والوں کے روک تھام میں حصہ لیں "  کیونکہ ایسے لوگ معاشرے اور افراد کیلئے طبی اور امنی اور اقتصادی لحاظ سے بھت خطرناک ھیں ، کیونکہ یہ لوگ طبی چیک اپ نھیں کراتے ھیں اور کبھی خطرناک اور دوسروں کو لگ جانے والی بیماریوں میں مبتلا ھوتے ھیں اور اسی طرح کچھ لوگ بڑے جرائم کرتے ھیں اور ان کی تلاش نا ممکن ھوجاتی ھے ، اور قانون نے ایسے لوگوں کو پناہ دینے یا انکو کام دلانے والوں کو سخت سزا دینے کی تجویز دی ھے ، اور ان لوگوں کو چھپانا ان سے خاموشی اختیار کرنا بھی حاکم وقت کی نافرمانی ھے جسکی اطاعت دین نے واجب کیا ھے ، تو ھمارے لئے ان لوگوں کے ساتھ تعاون کرنا ضروری ھے جو اس پروگرام کے ذمہ دار ھیں  ارشاد خداوندی ھے :( وَتَعَاوَنُوا عَلَى البِرِّ وَالتَّقْوَى(  اور نیکی اور تقوی میں ایک دوسرے کی اعانت کیا کرو  ،

                    دعاء کیجئے ۔۔۔  پروردگار عالم   !   خلفائے راشدین سے  اور سارے صحابہ  اور تابعین سے اور ھمارے استاذوں  سے اور ھمارے  ما ں  با پ اور آباء واجداد  سے راضی ھو جائیں ،  ھم آپ سے ھر وہ خیر چاھتے ھیں جو ابھی موجود ھو یا آئندہ  آنیوالا ھو  ،  اور ھمیں معلوم ھو یا نہ ھو ، اور ھر اس شر  سے آپ  کی  پناہ چاھتے ھیں  جو ابھی  موجود ھو یا  آئندہ  آنیوالا ھو ھمیں معلوم ھو یا نہ ھو ، اور ھم آپ سے جنت  جاھتے  ھیں اور ھر وہ کام یا بات جو ھمیں جنت کی طرف قریب کردے اور آپ کی پناہ چاھتے ھیں جھنم کی آگ سے اور ھر اس کام یا بات  سے جو ھمیں اس کی  طرف  قریب کر دے ، ھم  آپ  سے ھر وہ چیز ما نگتے  ھیں جسکو حضرت محـمــد   ( نے مانگ لیا تھا ، اور ھر اس چیز سے آپ کی پناہ مانگتے ھیں جس سے حضرت محـمــد  (   نے پناہ  مانگ لیا تھا  ، اورھمارا خاتمہ  سعادت کیساتھـ  فرما ئیں ، اورھمیشہ عافیت کا معاملہ فرما ئیں ، اور ھمارے عیبوں کی اصلاح فرما ئیں  ،  پروردگار  !  ایمان والے  مردوں  اور  عورتوں کی بخشش فرمائیں ،  اور مسلمان  مردوں  اور عورتوں کی  بخشش فرمائیں جو مر چکے ھیں یا زندہ ھیں ،
اللہ تعالی    شیخ زاید  اور  شیخ مکتوم پر رحم فرمائیں ، اور ان کے بھائی امارات کے حکمرانوں پر بھی  جو آپ کی طرف منتقل ھو چکے ھیں ، اور انکو بھترین  مقام عطافرمائیں ، ان پر رحمتیں اور برکتیں نازل فرمائیں ، اور ان کے اعمال کو ‌ثواب کے  پلڑے  میں رکھـ  دیجئے ،

اللہ تعالی   شیخ خلیفہ بن زاید  کو اور ان کے نائب کو آپ کی رضا والے اعمال کی توفیق عطا فرمائیں اور ان کے بھائی امارات کے حکمرانوں کی اور ان کے قائم مقام کی نصرت فرمائیں  ،  پروردگار ! جس نے آپ کی رضا کیلئے مسجد  بنائی  یا مال وقف کیا اس کو دو چند اجر عطا فرمائیں ، اور ھمارے اس ملک کو اور سارے مسلمان ملکوں کو امن و امان کی نعمت سے نوازیں --- آمین
نبی اکرم ‍صلی اللہ علیہ وسلم  نے فرمایا کہ (( جو شخص میرے اوپر ایک مرتبہ درود بھیجے  اللہ تعالی اسپر دس مرتبہ اس کے بدلے رحمت بھیجتے ھیں ، ارشاد خداوندی ھے

سبحانك اللهم وبحمدك  صل وسلم و بارك على سيدنا محمد وعلى آله و صحبه ومن تبعهم بإحسان إلى يوم الدين عدد خلقك ورضا نفسك وزنة عرشك ومداد كلماتك دائماً
المترجم  / فياض الدين سراج الدين
أردو                                                     صلة الأرحام  

